
Abstract. In this article, the author presents results of an analysis of vulnerability to the impacts of climate change from a gender perspective. The article is based on the data collected by questionnaires, group interviews and secondary data analysis from herders in Bayantumen soum, Dornod aimag in 2022. A total of 109 herders participated in survey and 43 herders participated in 5 group interviews. The study findings shown that female herders’ participation in nomadic livestock farming is declining and it leaded to low income, less power and lack of ownership of livestock and other resources. The more livestock they have, the more pasture they use, so households with many livestock contribute more to pasture degradation than households with few livestock. However, about half of the herders of the target bagh have fewer than 200 livestock, but they are equally affected by pasture degradation and are more vulnerable to its negative impacts. In addition to this, the article highlights the lack of participation of women, youth, and citizens with few livestock in decision making at the local authority limits the opportunities to present and influence their common interests to local decisions.

Удиртгал

Монгол бол далайд гарцгүй, өвөл болон зуны цаг агаар эрс зөрүүтэй эрс тэс уур амьсгал бүхий орон (Dagvadorj, 2000). Мөн монгол орон хур тунадасны хэмжээний хувьд эрс ялгаатай (говийн бүсийн жилийн хур тунадасны хэмжээ 50 mm, хангайн бүсийн жилийн тунадасны хэмжээ 400 mm), жилийн нийт хар тунадасны 85-90 хувийг зөвхөн 7-8 дугаар сард буудаг ( (Natsagdorj, 2000), зургаан бүс бүслүүр бүхий онцлогтой. Сүүлийн 70 жилд Монгол орны хэмжээнд агаарын хэм 2.1°C -ээр нэмэгдсэн (БОАЖЯ, 2020) тул манай орныг уур амьсгалын өөрчлөлтийн нөлөөнд хамгийн өртөмхий улсын нэг болж байна. Агаарын хэм нэмэгдэхтэй зэрэгцэн, хур тунадасны хэмжээ буурч, хуурайшилт өссөнөөр цөлжилт нэмэгдэн, бэлчээр, усны нөөцийг багасан, байгалийн бүс бүслүүр шилжихэд хүргэж байна хэмээн дүгнэж байна (НҮБХХ, 2023). Уур амьсгалын үйлчилгээний системийн веб хуудсан дахь Үндэсний дасан зохицох төлөвлөгөө (NAP)-тэй холбогдох суурь мэдээлэлд дурдсанаар Монгол орны салбаруудын өнөөгийн байдал “эмзэг” гэсэн ангилалд багтаж байгаа бөгөөд 2046-2065 оны үед “илүү их эрсдэлтэй” гэсэн ангилалд орно гэсэн төлөвтэй байна (Уур амьсгалын үйлчилгээний систем, 2021).
Уур амьсгалын өөрчлөлтөд эмэгтэйчүүдийн тэсвэрт байдлын асуудлыг хууль тогтоомж, бодлогын баримт бичигт дүн шинжилгээ хийсэн судалгааг АХБ-аас 2022 онд хийсэн бөгөөд тус судалгаагаар холбогдох хууль, бодлогын баримт бичгүүдэд дүн шинжилгээ хийн, өмч хөрөнгө, газар өмчлөлийн хувьд эмэгтэйчүүд эрэгтэйчүүдтэй харьцуулахад харьцангуй доогуур, дасан зохицох бодлого, арга хэмжээг хэрэгжүүлэхдээ харгалзаж үзэх ёстойг онцолжээ.
Монгол малчид дөрвөн улирлын туршид хур тунадас, бэлчээрийн нөхцөл байдлаас хамааруулан нүүдэллэн аж ахуйгаа эрхэлдэг. Тэдний аж ахуй бүхэлдээ цаг агаарын болон бэлчээрийн нөхцөл байдлаас ихээхэн хамааралтай байдгийн хувьд уур амьсгалын өөрчлөлтийн нөлөө илүү эмзэг шинжтэй болж байна (БОЯ, Green Climate Fund, UNEP, 2022). Гэтэл малчдын аж ахуйгаа эрхэлж буй зан үйл,

ирээдүйн төлөвлөлт уур амьсгалын өөрчлөлтийн нөлөөг сааруулахад чиглэж байна уу гэдэгт эргэлзээ төрж байна. Учир нь, малын тоогоо өсгөхийг чухалчлах хандлага малчдын дунд хүчтэй хэвээр байсаар байна. Иймээс уур амьсгалын өөрчлөлт дэх малчдын эмзэг байдлыг нийгэм-эдийн засгийн талаас жендэрийн ялгаатай эсэхийг нарийвчлан судлах шаардлага дэвшигдэж байна. Энэ төрлийн судалгаа нь нийгмийн эмзэг байдлыг судлан тодорхойлсны үндсэн дээр уур амьсгалын хүчин зүйлийг харгалзсан, эмзэг байдлыг бууруулж чадахуйц, эрсдэлийг хялбархнаар даван туулж чадах өөрчлөлтийг тодруулахад ач холбогдолтой юм.
Уур амьсгалын өөрчлөлт, малчдын ойлголт, зан үйлийн талаар академик болон бодлогын нэлээд тооны судалгаанууд хийгджээ. Судлаач Ө.Мөнгөнтуул, Кеничи Мацуй нар Монгол Улс 1990 оноос өмнө ХАА-н нэгдэл, бригадын нэгдмэл удирдлагаас өрхийн АА-д шилжсэнтэй холбоотойгоор бэлчээрийн менежмент хэрхэн өөрчлөгдсөн, уламжлалт болон уламжлалт бус малчид бэлчээрийн нөхцөл байдлыг хэрхэн ойлгож, бэлчээрээ хэрхэн ашиглаж байгааг судалжээ. Тэд малчдын ойлголт болон зан үйлийг нийгэм-хүн ам зүйн хүчин зүйлсээр хамаарлын шинжилгээ хийн, олон тооны бусад малчид бэлчээрийн нөхцөл байдлыг үл тоомсорлож, дэлхийн ноолуурын эрэлт нэмэгдэхийн хэрээр ямааны үйлдвэрлэлээ нэмэгдүүлэн аж ахуйгаа эрхэлсээр буйг судлан тогтоожээ. Гэхдээ ихэнх малчид бэлчээрийн менежментийн шинэчлэлд зохистой оролцох хүсэлтэй байгаагаа илэрхийлсэн байна (Ulziibaatar & Kenichi, 2021, p. ).
Судлаач Андрей Марин өгүүлэлдээ уур амьсгалын өөрчлөлтийг орон нутгийн түвшинд илүү нарийвчлалтай судлахын тулд орон нутгийн иргэдийн ажиглалтыг цаг уурын бичлэг болон загваруудтай нэгтгэх нь илүү үнэн зөв шинжилгээ, таамаглал гаргах боломжтой гэж үзээд Монголын цөл-хээрийн бүсийн уур амьсгалын өөрчлөлтийг судлахаар зорьжээ. Тэрээр уур амьсгал дулаарсан гэдэгтэй санал нэгдэн, орон нутгийн иргэдийн төсөөлөл, ажиглалтад үндэслэн малчид уур амьсгалын өөрчлөлтийг хур тунадасны эрчим, хугацаа, элсэн шуурга нэмэгдэж байгаагаар харж буйг илрүүлсэн байна. Тэрээр цаг уурын бичлэгүүдийг малчдын хувьд зөөлөн бороо багасаж, аадар бороо болон зуны хүйтэн бороо нэмэгдсэн гэх мэт ажиглалтын баримтын хамт шинжилж, эдгээр баримтууд хоорондоо нийцэж байгаа тухай дүгнэжээ. Эндээс уламжлалт бус мэдлэгийг орчин цагийн шинжлэх ухааны судалгааны өгөгдөлтэй хоршуулан судалснаараа онцлог байв. Тэрээр малчдын ажиглалт болон цаг уурын судалгааг хослуулснаар уур амьсгалын өөрчлөлтийг илүү найдвартай, үндэслэлтэйгээр судлах боломжтойг харуулж, дасан зохицох арга хэмжээг илүү сайн оновчтой төлөвлөх боломжийг олгож байна хэмээн дүгнэжээ (Marin, 2010).
Даян дэлхийн ногоон хөгжлийн институтийн захиалгаар Хараат бус судалгааны хүрээлэнгийн судалгаагаар монголчуудын дийлэнх уур амьсгалын өөрчлөлтийн талаар мэдээлэлтэй ч хот, хөдөөгийн аль алинд уур амьсгалын өөрчлөлтийн талаарх иргэдийн мэдлэг, хандлага, дадал тааруу байна гэж дүгнэжээ. Гэхдээ иргэдийн уур амьсгалын өөрчлөлт болон нийгэм-эдийн засаг, байгаль орчин хоорондын хамаарлын талаарх ерөнхий ойлголт харьцангуй бага, уг асуудлыг ноцтой асуудал мөн гэж үзэж байгаа ч, өөрсдөөс нь хамааралгүй, хол хэмээн, сөрөг нөлөөллийг бодитойгоор төсөөлөх нь сул байна гэжээ. Үүнтэй холбоотойгоор уур амьсгалын өөрчлөлтийн нөлөөллөөс өөрсдийгөө хамгаалахын тулд идэвхтэй эрэл хайгуул хийж, урьдчилан сэргийлэх тодорхой үйлдэл хийгээгүй болохыг дүгнэсэн байна.
Иймээс энэхүү өгүүллээр уур амьсгалын өөрчлөлтийн нөлөөний эмзэг байдлыг жендэрийн талаас судалж танилцуулахаар зорив.
Энэхүү өгүүллийг 2022 оны 6 сард Дорнод аймгийн Баянтүмэн суманд НҮБ-ын Уур Амьсгалын Технологийн төв (UN-CTCN)-ийн хэрэгжүүлж буй техникийн туслалцааны төслийн хүрээнд Канадын

Алинеа зөвлөх үйлчилгээний байгууллагаас хийсэн судалгааны өгөгдлийг ашиглан гүйцэтгэв1. Дорнод аймаг нь Үндэсний дасан зохицох төлөвлөгөөний суурь мэдээлэлд дурдсанаар өнөөгийн нөхцөл байдлын хувьд “илүү эмзэг”, 2046-2065 оны үед энэ төлөв байдлаас буурахгүй хэмээн төсөөлөгдөж буй аймгуудын нэг юм.
Тус судалгааны үндсэн мэдээллийг асуулгын аргаар цуглуулсан бөгөөд бүлгийн ярилцлага, хоёрдогч мэдээллийн шинжилгээ гэсэн аргуудыг ашиглалаа. Асуулгын судалгаанд нийт 109 малчин, 5 удаагийн бүлгийн ярилцлагад нийт 43 хүн хамрагджээ. Судалгаанд 15-83 насны, дунджаар 45 насны хүмүүс оролцсон байна. Оролцогчдын 26.6 хувь нь 15-34 насны, 57.2 хувь нь 35-60 насны, 16.9 хувь нь 61 ба түүнээс дээш насны хүмүүс байгаа бөгөөд гол төлөв туршлагатай малчид зонхилон оролцсон байна. Судалгаанд оролцогчдын 48.6 хувь нь эмэгтэй, 51.4 хувь нь эрэгтэй, 15.1 хувь нь бага боловсролтой, 33 хувь нь бүрэн бус дунд, 31.1 хувь нь бүрэн дунд, 7.5 хувь нь мэргэжлийн, 15.2 хувь нь дээд боловсролтой байв. Мөн өрхийн ам бүлийн хувьд ганц бие гишүүнтэй өрх 9.2 хувь, 2-3 гишүүнтэй өрх 46.7 хувь, 4-6 ам бүлтэй өрх 40.4 хувь, 7 ба түүнээс дээш ам бүлтэй өрх 3.6 хувийг эзэлж байна.
Зохиогч уур амьсгалын өөрчлөлтийн эмзэг байдлыг нийгэм-эдийн засгийн хүчин зүйлтэй холбон судлахдаа жендэрийн үзэл баримтлалын үүднээс харахыг зорьсон бөгөөд хөдөлмөрийн хуваарь, эрх мэдэл, орлого хуваарилалт, өмчлөл дэх жендэрийн ялгааны бодит байдал, малчдын эрсдэлийн талаарх төсөөлөлтэй холбон судаллаа.
Нэг. Малчин өрхийн хөдөлмөрийн хуваарь, шийдвэр гаргалт, орлогын хуваарилалт дахь жендэрийн ялгаа
Жендэрийн дүн шинжилгээнд хөдөлмөр хуваарилалтыг тодруулах нь чухал үүрэгтэй. Мал аж ахуйн үйлдвэрлэл, гэрийн хөдөлмөр, олон нийтийн үйл ажиллагаа дахь жендэрийн хуваарилалтыг тодруулахдаа бид 10 асуултаар хэмжсэн бөгөөд хэдийгээр эрэгтэй, эмэгтэйчүүдийн хамтын хөдөлмөрт тулгуурладаг гэх хариулт зонхилж байсан хэдий ч “хэнийх нь оролцоо илүү вэ?” гэсэн өнцгөөр хариултыг авсан юм. Үр дүнгээс харахад МАА-н үйлдвэрлэлийн 7 үйл ажиллагааны 1-ээс бусдад нь өрхийн эрэгтэй гишүүд давамгайлан оролцож байна. Харин эмэгтэй гишүүд сүү, цагаан идээ бэлтгэх болон хүүхэд асрах, цэвэрлэгээ, угаалга, хоол бэлтгэх зэрэг гэрийн ажилд давамгай оролцоотой нь ажиглагдав. Олон нийтийн үйл ажиллагаа болох ажил хөөцөлдөх, малчдын бүлэг, нөхөрлөлийн үйл ажиллагаа, хурал, сургалтад оролцоход эрэгтэйчүүдийн оролцоо давамгайлдаг хэмээн судалгаанд оролцогчдын дийлэнх үзжээ. Эндээс үйлдвэрлэлийн болон нийгэм-хамт олны үйл ажиллагаанд малчин эрэгтэйчүүд давамгайлан оролцдог бол хөлсгүй буюу нөхөн үйлдвэрлэлийн үйл ажиллагаанд (гэрийн ажил) эмэгтэйчүүдийн оролцоо илүүтэй байна (Хүснэгт 1). Хэдийгээр малчин эрэгтэйчүүд олон төрлийн үйл ажиллагаанд оролцож буйг энэхүү хүснэгтээс харж болох ч эмэгтэйчүүдийн гэрийн хөдөлмөрийн цаана олон цагийн, байнгын давтагдмал хэлбэрээр явагдаж байдаг үйл ажиллагаанууд байдгийг онцлох нь зүйтэй. Нөгөө талаас өрхийн орлого бүрдүүлэх үйл ажиллагаанд бага оролцоотой байгаа нь анхаарал татаж байна.
Цаг ашиглалтын судалгаа (2019)-ны харахад үйлдвэрлэлийн үйл ажиллагаанд хөдөөгийн 12-оос дээш насны эрэгтэй хүн долоо хоногийн нэг өдөр дунджаар 554 мин, эмэгтэй хүн 374 мин, хөлсгүй буюу гэрийн хөдөлмөрийн үйл ажиллагаанд эрэгтэй хүн 68 мин, эмэгтэй хүн 264 мин, өөрийгөө хөгжүүлэх болон хувийн хэрэгцээнд эрэгтэй хүн 818, эмэгтэй хүн 802 мин-ийг зарцуулж байна (ҮСХ, 2019). Тэгэхээр хөдөөгийн эрэгтэй хүн үйлдвэрлэлийн үйл ажиллагаанд эмэгтэйгээс 1.5 дахин их минутыг долоо хоногийн нэг өдөр дунджаар зарцуулж байгаа атлаа хөлсгүй буюу гэрийн ажилд 3.9 дахин бага мин, өөрийгөө хөгжүүлэх болон хувийн хэрэгцээнд 16 минутыг илүү зарцуулж байна. Хөдөөгийн

1 Төслийн багийн удирдлага, хамтран ажилласан судлаачид, байгууллагад талархлаа илэрхийлье.

эмэгтэйчүүд үйлдвэрлэлийн үйл ажиллагаанд зарцуулж буй цагаараа бусад орон нутгийн эмэгтэйчүүдээс хамгийн их цаг зарцуулдаг ч өрхийн эцсийн хэрэглээнд зориулсан бүтээгдэхүүн үйлдвэрлэхэд энэ цагийнхаа 71 хувийг зарцуулж байгаагаараа онцлог байна. Гэтэл нийслэлийн эмэгтэйчүүд үйлдвэрлэлд зарцуулж буй цагийнхаа 5 орчим хувийг л өрхийн хэрэглээний бүтээгдэхүүн хийхэд зарцуулдаг байна. Бидний судалгаанд оролцогчид “МАА-н үйлдвэрлэлийн үйл ажиллагаанд эрэгтэйчүүд, сүү, сүүн бүтээгдэхүүн боловсруулах, ажилд эмэгтэйчүүд давамгайлан оролцдог” гэсэн аман хариулт дээрх дүнг давхар баталгаажуулж байна. Мөн өрхийн хэрэглээний бүтээгдэхүүний үйлдвэрлэл дэх хөдөөгийн эмэгтэйчүүдийн оролцоо өндөр ч “орлоготой байх” боломжоор хомс байна. Орлогогүй эсвэл орлогоор бага байх нь уур амьсгалын өөрчлөлтөд илүү эмзэг болохыг харуулах юм.
Хүснэгт 1. Жендэрийн хөдөлмөр хуваарь: МАА-н үйл ажиллагаа болон гэрийн хөдөлмөр

	Үйл ажиллагаа
	Эрэгтэй\нөхөр
	Эмэгтэй\нөхөр
	Хүү
	Охин
	Ийм ажил байхгүй

	Малаа хариулах
	83.3
	10.8
	5.9
	
	

	Малаа хайх эрэх
	91.0
	3.0
	6.0
	
	

	Саах, цагаан идээ бэлтгэх
	6.1
	88.9
	
	
	4.0

	Хадлан хадах, хураах
	74.0
	3.0
	4.0
	
	19.0

	Бэлчээр хашаалах
	44.9
	3.4
	1.1
	1.1
	49.4

	Малын тэжээл тарих,
	40.4
	2.2
	1.1
	
	56.2

	Гэрийн ажил (хүүхэд харах,
гэр цэвэрлэх, угаалга цэвэрлэгээ, хоол хийх гм.)
	7.1
	84.7
	2.0
	6.1
	

	Албаны хүмүүстэй ажлыншугамаар уулзах, ажил
хөөцөлдөх
	70.7
	24.2
	2.0
	
	3.0

	Малчдын бүлгүүдийн уулзалт, сургалт гм аргахэмжээнд оролцох
	68.7
	26.3
	1.0
	
	4.0

	Мал тэжээх, өвчнөөс
урьдчилан сэргийлэх, угаах
	74.2
	19.6
	5.2
	1.0
	


Эмэгтэй малчдын мал аж ахуйн үйлдвэрлэлийн үйл ажиллагаа дахь оролцоо буурч байгаа нь сургууль хичээллэх үеэр эмэгтэйчүүд сургуулийн хүүхдээ асарч хамгаалах үүднээс сумын төв, суурин газар өрх тусдаа амьдрах болсонтой холбоотой. Малчин эмэгтэйчүүдтэй ярилцах үеэр хоёр тусдаа амьдрах үзэгдэл 40-өөс доош насныхны дунд түгээмэл болсон буюу сургуулийн насыг 6 нас болгож бууруулсантай холбоотой гэжээ. Судлагдсан суманд 185 өрх, судлагдсан багт нийт 28 өрх энэ шалтгаанаар 2 тусдаа амьдарч байв (Хүснэгт 2). Хоёр тусдаа амьдрах болсон нь эмэгтэйчүүдийн МАА- н үйлдвэрлэл дэх оролцоо, орлого, өрх дэх эрх мэдлийг хумих нэгэн нөхцөл болж байна. Түүнчлэн, эдийн засгийн утгаараа өрхийн үйлдвэрлэл зөвхөн нэг гишүүний давамгай оролцоотой болсноор үйлдвэрлэлийн болон ашиг орлогын хэмжээг хязгаарлаж, хүний нөөцийн ашиглалтыг багасгаж, өрхийн зардал өсөх үр дагавартай байна.
Хүснэгт 2. Сургууль хичээллэх үеэр хоёр тусдаа амьдардаг өрхийн тоо

	
	1-р баг
	2-р баг
	3-р баг
	4-р баг
	Бүгд (сум)

	Хоёр тусдаа амьдардаг өрх
	66
	50
	41
	28
	185

	Эх сурвалж: Баянтүмэн сумын нийгмийн ажилтны бүртгэл, 2022



МАА-н үйлдвэрлэлийн үйл ажиллагаа талаас бид мах бэлтгэлийн үйл ажиллагааг жишээлэн судалсан. Мах бэлтгэх үйлдвэрлэлийн үйл ажиллагаа дахь жендэрийн ялгааг бид 8 үйл ажиллагаагаар ялган тодорхойлсон бөгөөд нядалсан малын гэдэс дотор цэвэрлэхээс бусад бэлтгэх үйл ажиллагаа болон зарж борлуулах, орлогыг хуваарилах, мал мах бэлтгэх сургалтад хамрагдахад эрэгтэйчүүдийн оролцоо давамгайлж байна. Энэ нь уламжлалт хөдөлмөрийн хуваарьтай холбоотой. Харин судалгаанд оролцогчдын 10 гаруй хувь нь “мал нядалгааны газар”-т өгч нядлуулдаг тул мах бэлтгэлийн нарийвчилсан үйл ажиллагаануудыг өрхийн хэмжээнд гүйцэтгэхгүй байна.

Нэрлэж асуусан үйл ажиллагаа дотроос судлагдсан малчдын дунд тэжээх, мал мах бэлтгэлийн сургалтын үйл ажиллагаанд тухайн орон нутагт бараг хийгддэггүй болох нь судалгаанаас ажиглагдсан. Хэрэв мал тэжээж, шахах ажил гар хөдөлмөрт суурилбал эрэгтэйчүүдийн оролцоо өндөр байж магадгүй нь ярилцлагын явцад ажиглагдав.
Хүснэгт 3. Мах бэлтгэлийн үйл ажиллагаа дахь жендэрийн хуваарилалт, хувиар

	
	Эрэгтэй
	Эмэгтэй
	Шаардлагагүй

	Тэжээх
	46.5
	18.2
	35.4

	Хүргэх, тээвэрлэх
	90.7
	3.1
	6.2

	Нядлах
	88.9
	2.0
	9.1

	Мах эвдэх, хуваах, ангилах
	87.9
	2.0
	10.1

	Арьс шир өвчих, цэвэрлэх
	79.3
	7.6
	13.0

	Нядалсан малын гэдэс доторцэвэрлэх
	11.1
	78.8
	10.1

	Мал эсвэл мах зарах
	79.8
	14.1
	6.1

	Худалдан авагчтай холбогдох,үнэ тохирох
	82.0
	13.0
	5.0

	Мал, мах борлуулсан орлогоохуваарилах
	66.0
	29.0
	5.0

	Мах	бэлтгэх, үйлдвэрлэхтэй холбоотой сургалт, уулзалтад оролцох
	48.0
	12.2
	39.8



Мах бэлтгэлийн үйл ажиллагаанд эрэгтэйчүүдийн оролцоо давамгайлж байгаа нь Хүснэгт 3-аас харагдаж байгаа бөгөөд энэ хэрээр мах бэлтгэлээс орох орлогыг хуваарилах болон мах бэлтгэлтэй холбогдох шийдвэр гаргах эрх мэдэл эрэгтэйчүүдийн гарт байдаг хэмээн судалгаанд оролцогчдын 80% (эмэгтэйчүүдийн 78.8%, эрэгтэйчүүдийн 81.6%) нь үзжээ. Тэр дундаа 1000 болон түүнээс дээш тооны мал бүхий өрхөд эрэгтэй гишүүнд мах бэлтгэлтэй холбогдох шийдвэр гаргах эрх мэдэл төвлөрсөн байдаг (100%) гэж судалгаагаар хариулжээ. Ийнхүү үйлдвэрлэлийн олон талт үйл ажиллагаа дахь эмэгтэйчүүдийн оролцоо хумигдмал байгаа нь шийдвэр гаргах эрх мэдэл бага байхад хүргэж буй төлөв энэхүү баримтаас басхүү ажиглагдаж байна.
Мах бэлтгэлийн орлогоос өөрийн нэр дээрх хадгаламждаа мөнгө хуримтлуулж чаддаг эрэгтэйчүүд 34.7%, эмэгтэйчүүд 28.8% хувийг эзэлж байгаа буюу 6 хувийн зөрүү илэрлээ. Ийнхүү мах бэлтгэлийн үйл ажиллагаа дахь оролцоо, эрх мэдлийн зөрүүтэй байдал эрэгтэй, эмэгтэйчүүдийн дунд илэрч байгаагийн зэрэгцээ орлогоос хувь хүртэх боломжоор басхүү ялгаа илэрч байна. Оролцоо бага байгаа нь эрх мэдэл болон орлого зөрүүтэй байх үр дагаварт хүргэж байгааг дахин харж болно (Зураг 1).

Зураг 1. Мах бэлтгэлийн орлогоос хадгаламжид хадгалуулж чаддаг эсэх



Өрх гэр бүлийн шийдвэр гаргахад эмэгтэйчүүдийн оролцооноос гадна орон нутгийн түвшний шийдвэр гаргалт дахь эмэгтэйчүүдийн оролцоог тодруулах нь чухал. Баянтүмэн сумын албан ёсны 2022 оны статистик мэдээллээс харахад шийдвэр гаргах түвшинд эмэгтэй малчид өөрийн дуу хоолой, ашиг

сонирхлоо илэрхийлэх боломж хомс байгаа бөгөөд энэ нь тэд орон нутгийн бодлого, арга хэмжээний үр шимийг адил тэгшээр хүртэх боломж дутмаг болохыг харуулна (Хүснэгт 4).
Хүснэгт 4. Сум, багийн шийдвэр гаргах түвшин дэх эрэгтэй, эмэгтэйчүүдийн оролцоо
	
	Эрэгтэй
	Эмэгтэй
	Бүгд

	Сумын ИТХ-ын дарга
	1
	
	1

	Сумын ИТХ-ын төлөөлөгч
	16
	5
	21

	Сумын ИТХ дахь малчдын төлөөлөл
	3
	1 (дээд боловсролтой)
	4

	Сумын Засаг дарга
	
	1
	1

	Сумын захиргааны зөвлөл
	5
	8
	13

	4-р багийн Засаг дарга
	1
	1
	

	Багийн иргэдийн зөвлөл
	5
	2
	7

	
	Баян чинээлэг малчин
	Дундаж малтай
	Цөөн малтай

	Сумын ИТХ дахь малчин төлөөлөгч
	2
	1
	1



Хоёр. Өмч хөрөнгийн өмчлөл дэх жендэрийн ялгаа
Мал тооллогын бүртгэлийг А маягтад бүртгэдэг. Бид судалгаагаар өрхийн малыг хэний нэрэн дээр бүртгэдэг болохыг тодруулсан бөгөөд судалгаанд оролцогчдын 84% нь өрхийн тэргүүн нөхрийн нэрэн дээр бүртгүүлдэг гэж хариулсан байна. Хамтран эзэмшигчээр бүртгүүлдэг нь 5.2, өрхийн тэргүүн эмэгтэйн нэрэн дээр бүртгүүлдэг нь 5.2 хувийг эзэлж байна. Энэ нь хүйс, гэрлэлтийн байдлаар төдийлөн ялгаатай илэрсэнгүй.
Хүснэгт 5. Өрхийн малын бүртгэл, асуулгын дүн
	Өрхийн	тэргүүн-
нөхөр
	Өрхийн	тэргүүн-
эхнэр
	Хамтран
өмчлөгч
	Хүүхдийн
	Эцэг	эх,
хамаатан садан
	Бусад хүмүүс

	83.5%
	5.2%
	5.2%
	4.1%
	1.0%
	1.0%


Өрхийн хэрэглээ болон үйлдвэрлэлд ашиглагдаж буй эд хөрөнгө, хэрэгсэл хэний нэрэн дээр бүртгэгдэж албан ёсоор өмчлөгдөж байгааг бид судалгаагаар тодруулсан юм. Малчин өрхөд нийтлэг байдаг өвөлжөө, хаваржаа, худаг, ачааны тэрэг, суудлын тэрэг, мотоцикл зэрэг хөрөнгө, эд хэрэгсэл гол төлөв нөхөр буюу эрэгтэй хүний өмчлөлд байна. Түүнчлэн, судалгаанд хамрагдсан малчдын 40 гаруй хувь төв суурин газар дахь хашаа, байшин, орон сууц, тариа ногооны талбай зэргийг өмчилдөг бөгөөд тэдгээр нь бараг бүгдээр эрэгтэйчүүдийн нэрэн дээр өмчлөгддөг аж (Хүснэгт 6). Ийнхүү хөрөнгө өмчлөлийн хувьд эрэгтэйчүүдийн давамгайлал бидний судалсан орон нутагт илэрч байна.
Хүснэгт 6. Өрхийн өмч хөрөнгө, тоног төхөөрөмжийн өмчлөл

	Өмч хөрөнгө
	Эрэгтэй\нөхөр
	Эмэгтэй\эхнэр
	Аав
	Ээж
	Байхгүй

	Өвөлжөө
	71.4
	3.1
	2.0
	
	23.5

	Хаваржаа
	58.1
	3.2
	3.2
	
	35.5

	Худаг
	60.0
	4.2
	3.2
	
	32.6

	Байшин
	44.2
	3.2
	
	
	52.6

	Төв газар дахь орон сууц
	36.4
	4.5
	
	
	59.1

	Төв	газар	дахь	хашаа байшин
	33.7
	6.0
	1.2
	
	59.0

	Тариа, ногооны гм талбайн (газар)
	19.8
	3.7
	
	
	76.5

	Бизнесийн	байр, байгууламж
	15.8
	
	
	
	84.2

	Ачааны машин
	64.4
	2.2
	
	
	33.3

	Седан машин
	49.4
	6.0
	1.2
	1.2
	42.2

	Трактор
	33.8
	5.0
	1.3
	
	60.0

	Мотоцикл
	80.0
	2.1
	
	
	17.9


Бид зорилтот нутгийн малын тооны мэдээлэлд жендэрийн болон тэгш бус байдлын тооцоолол хийв. Эмэгтэй тэргүүнтэй өрхийн малын дундаж тоо эрэгтэй тэргүүнтэй өрхийнхөөс 100 толгой малаар цөөн байна. Хоёр тэжээгч бүхий, эрэгтэй тэргүүтэй өрхийн 10 хувь нь 1000 болон түүнээс дээш тооны малтай бол эмэгтэй тэргүүнтэй өрхийн 90 хувь, дан тэжээгчтэй эрэгтэй тэргүүнтэй өрхийн 59 хувь 399 ба түүнээс доош тооны малтай байна. Хоёр тэжээгч бүхий, эрэгтэй тэргүүнтэй өрхийн 22.9 хувь буюу тавны нэг нь 600 ба түүнээс дээш тооны малтай, мөн тухайн зорилтот багийн нийт малын 59 хувийг хоёр тэжээгч бүхий эрэгтэй тэргүүнтэй өрх маллаж байна. Эмэгтэй тэргүүнтэй өрхийн 10 хувь буюу аравны нэг нь 1000 болон түүнээс дээш тооны малтай, мөн тэд эмэгтэй тэргүүнтэй өрхийн нийт малын
45.7 хувь (тал орчим)-ийг өмчилж байна (Зураг 2). Зорилтот нутгийн малчдын 61.7 хувь нь 399 ба түүнээс доош тооны, 42.9 хувь нь 200-аас доош тооны малтай аж. Малчдын тал орчим хувь нь ядуу байгаа тул тэдэнд байгалийн гамшиг, бэлчээрийн доройтол хамгийн эмзэг бөгөөд эрсдэлтэй тусах юм. Тус судалгааны үеэр ихэнх малчид өөрсдийн амьжиргааны түвшнийг нэмэгдүүлэхийн тулд малын тоо толгойгоо өсгөнө хэмээн илэрхийлж байсан. Нөгөө талаас бэлчээр ашиглалт талаас харахад нийт өрхийн 10 хувь нийт малын 28.7 (бараг гуравны нэг) хувийг өмчилж байгаа бөгөөд энэ хэрээр тэд бэлчээр үнэ төлбөргүйгээр ашиглаж байгаа болно. Харин 200-аас доош мал бүхий өрхийн мал нийт малын 9 хувийг эзэмшиж байгаа буюу зорилтот нутгийн малчдын 42.9 хувь нь бэлчээрийнхээ 9 хувийг ашиглаж байна. Гэхдээ цөөн мал бүхий малчдын нэлээд хэсэг бусад бүс, аймгийн чинээлэг өрхийн малыг нутагтаа маллаж буй нь ажиглагдав. Тэгэхээр бэлчээрийн менежментийн хувьд нийтээр малын тоон хязгаарыг тогтоож өгөх, нөгөө талаас олон тооны мал бүхий малчдаас бэлчээр ашиглалтын малын хөлийн татварыг өндөр тогтоох нь шударга ёсонд нийцэх юм. Бид асуулгын аргаар малчдаас малын тооны мэдээлэл авсан бөгөөд тэдний хариулсан тооноос бодсон дундаж албан ёсны тооллогын дүнгээс 100-аар илүү байв. Энэ нь албан ёсны тооллогод ороогүй малын тоог илэрхийлсэн байж болох юм.

Зураг 2. Өрхийн малын тоо, богийн тоонд шилжүүлснээр, өрхийн тэргүүний хүйсээр295

	Эх сурвалж: Баянтүмэн сумын зорилтот багийн мал тооллогын мэдээлэл, 2021

Малчдын дунд малын тооноос үүдэлтэй тэгш бус байдал бодитоор оршин байгаа ч малын хөлийн татварыг тэгшитгэн оноох шийдвэрийг орон нутгийн ИТХ тогтоосон байв. Орон нутгийн шийдвэр гаргах түвшин дэх малчдын, тэр дундаа цөөн малтай малчдын оролцоо хангалтгүй байна (Хүснэгт 4). Мөн малчдын бүлэг, хоршоодын тэргүүнээр гол төлөв олон мал бүхий чинээлэг малчдыг сонгож ажиллуулах нь түгээмэл ажиглагддаг. Энэ байдал тус нутагт бас л илэрсэн тул цаашдаа олонх малчдын эрх ашигт нийцсэн шийдвэр гаргуулахад олонх малчдын шийдвэр гаргахад оролцох нөлөөллийг нэмэгдүүлэх шаардлагатай.
МАА-н үйлдвэрлэлд өвөлжөө, хаваржаа тухайн нутгийнхаа бэлчээрийг ашиглах боломжийг олгох тул онцгой ач холбогдолтой. Судалгаанд оролцогчдын 76.5 хувь өвөлжөө, 56.5 хувь хаваржаа, 59.5 хувь зуслан, 52.6 хувь намаржаатай бөгөөд 66.6 хувь өвөлжөө, 60 хувь хаваржаа, 3.1 хувь зуслан, 1.8 хувь нь намаржаагаа албан ёсны гэрчилгээтэйгээ өмчилж, эзэмшиж байна. Ерөнхийдөө хуулийн дагуу өвөлжөө, хаваржаа нь албан ёсны өмчлөл, эзэмшлийн гэрчилгээтэй бол зуслан, намаржааны газрыг нийтийн эзэмшлийн хүрээнд ашиглаж байна. Хүйсээр шинжилж үзвэл өвөлжөө, хаваржаа, зуслан, намаржаатай байдлын хувьд эмэгтэйчүүд эрэгтэйчүүдтэй харьцуулахад 4-7 хувиар бага, албан ёсны гэрчилгээтэй байдлын хувьд 3-13 хувиар бага байдал илэрлээ. Тэгэхээр газар ашиглах боломжоор эрэгтэй малчид эмэгтэйчүүдтэй харьцуулахад харьцангуй давуу талтай болох нь харагдлаа. Гэрлэлтийн байдлаар ялгаа ажиглагдсангүй.
Хүснэгт 6. Газрын өмчлөл, хүйсээр

	Байршил
	Байгаа
	Гэрчилгээтэй

	
	Эрэгтэй
	Эмэгтэй
	Эрэгтэй
	Эмэгтэй

	Өвөлжөө
	83.0%
	70.6%
	73.3%
	60.4%

	Хаваржаа
	59.1%
	54.2%
	63.2%
	60.0%

	Зуслан
	61.5%
	57.8%
	3.3%
	2.9%

	Намаржаа
	55.3%
	50.0%
	3.7%
	0.0%


Өвөлжөө, хаваржааны өмчлөл, эзэмшлийг насны бүлгээр шинжлэхэд 15-25 насны залуусын 40 хувь өвөлжөөний газартай, 25 хувь нь өмчлөлийн гэрчилгээг авсан, 20 хувь нь хаваржаатай боловч 1 нь ч албан ёсны өмчлөл, эзэмшлийн гэрчилгээгүй байна. Удам дамжсан, эцэг эх нь өвөлжөө, хаваржаагаа албажуулан гэрчилгээжүүлсэн эцэг эхтэй залуу малчдын хувьд энэ асуудал харьцангуй хүндрэл багатай ч, нэг айлаас 2 ба түүнээс дээш тооны хүүхэд нь малчин болсон тохиолдолд хялбар биш болж байна. Цаашлаад, залуустай ярилцахад ялангуяа шинээр шилжин суурьшиж буй залуу малчдын зүгээс өөрийн өмчлөлийн өвөлжөө, хаваржаатай болох нь хамгийн хүндрэлтэй, бэрхшээлтэй зүйл гэжээ. Залуу малчдын жендэрийн дүн шинжилгээ (2021)-ээр залуу малчдад өөрийн гэсэн өвөлжөө, хаваржааны газартай болох гол бэрхшээлийн нэг, залуу малчдын хувийн жин буурч байгаа ч өөрийн газартай болоход нь туслах арга хэмжээ орон нутаг хэрэгжүүлэхгүй байгааг цохон тэмдэглэсэн (NCGE, ADB, 2021).
Хүснэгт 7. Газрын өмчлөл, насаар

	Байршил
	15-25
	26-35
	36-45
	46-60
	61 ба түүнээс дээш

	Өвөлжөө
	40.0%
	77.3%
	73.9%
	77.8%
	80.0%

	Хаваржаа
	20.0%
	45.0%
	63.6%
	61.5%
	58.3%

	Зуслан
	20.0%
	60.0%
	66.7%
	59.1%
	63.6%

	Намаржаа
	0.0%
	52.6%
	60.0%
	50.0%
	70.0%

... БНСУ руу гэрээт ажилчнаар явахаас өмнө өвөө, эмээгийн хамтаар малчин байсан, ирээд аймгийн төв дээр 1 жил боллоо, ажил олдоогүй. Хүнээр малаа маллуулж байснаа болиод малаа өөрөө маллах болсон. Гэвч өөрийн гэсэн өвөлжөө, хаваржааны газар авч чадахгүй байгаа, мөн бүх худаг нь айлуудын эзэмшил юм байна. Газар, усгүй тохиолдолд малаа яаж маллах вэ? Худаг гаргах зардлаа өөрсдөөсөө гаргаад суурьшмаар байна, гэвч тусгай хамгаалалттай газар тул зөвшөөрөл авахад хүндрэлтэй байна. Залуу малчны ярианаас.
... Манайх цөөхөн малтай, гэхдээ айлын мал малладаг, насаараа мал маллаж байна. Одоогоор баг, сумандаа өвөлжөөний газартай болох хүсэлтээ гаргасан, өвөлжөө, хаваржааны албан ёсны гэрчилгээгүй ч манай эндэхийн хүмүүс та 2-ыг, юу гэж ад үзэх билээ дээ гэдэг юм. Манайхны өвөлжөөг өөр айлууд өмчилсөн тул өөрийн л юмгүй гэсэн үг. Цөөн малтай малчны ярианаас.

Өвөлжөө, хаваржаатай эсэх, гэрчилгээгээ авсан эсэхийг малын тооноос хамаарч байгаа эсэхийг бид шинжлэв. 300-аас доош тоотой малчдын 58 хувь нь өвөлжөөтэй, 54.5 хувь нь гэрчилгээгээ авч чаджээ. Мөн тэдний 28.6 хувь нь намаржаатай байна. Эндээс цөөн тоотой малчдын дунд өөрийн гэсэн өвөлжөөтэй, түүнийхээ гэрчилгээгээ авч чадах байдал бэрхшээлтэй болох нь харагдаж байгаа бөгөөд бусад орон нутгаас мал бүхий иргэд нүүн ирэх хөдөлгөөн эрчимжиж, бэлчээр доройтсон газар олон тооны мал бүхий иргэд бусад малчдын өвөлжөө, хаваржааг худалдан авах хандлагатай болсон энэ цаг үед цөөн тооны мал бүхий иргэдэд бэлчээрийн хомсдол үүсэх эрсдэл нэмэгдэж болзошгүй юм. Гэхдээ малын тоо нэмэгдэх тусам бэлчээр хүрэлцээтэй бус байна гэж хариулах нь өсөж байна. Яах аргагүй нийтийн эзэмшлийн баялаг болох бэлчээр ашиглалтын хувь хэмжээ малын тоотой холбогдох тул энэхүү хандлага илэрч байгаа бөгөөд малын тоотой уялдсан бэлчээр ашиглалтын менежментийн харилцан зөвшилцсөн дүрэм, бэлчээрт уялдсан нэг өрхөд ногдох малын тооны зохистой хэмжээг тогтоох нь цөөн мал бүхий малчдын эрх ашигт илүү нийцнэ гэж үзэж байна.
Хүснэгт 8. Газрын өмчлөл, малын тооны бүлгээр

	
Байршил
	
0-300
	
301-500
	
501-999
	1000	ба	түүнээс дээш

	Өвөлжөө
	58.3%
	80.0%
	86.4%
	95.0%

	Хаваржаа
	28.6%
	50.0%
	76.2%
	94.4%

	Зуслан
	34.5%
	60.0%
	70.8%
	87.5%

	Намаржаа
	27.6%
	61.5%
	47.6%
	100.0%


ҮСХ-ны 2021 оны мэдээллээс харахад, Баянтүмэн сумын тэр дундаа хөдөөгийн өрхийн тоо 2003 оноос хойш 2.3 дахин нэмэгджээ. 2018-2022 оны хооронд 212 өрх тус сум руу шилжин ирсэн байна. Өрхийн тооны өсөлтөд шилжилт хөдөлгөөнөөс гадна тусдаа өвөлжөө, бэлчээртэй байлгах үүднээс гэрлээгүй ч гэсэн насанд хүрсэн хүүхдээ тусад өрх болгон бүртгүүлдэг нь нөлөөлдөг аж. Гэхдээ сумын иргэний бүртгэлийн мэдээллээр 2018 онтой харьцуулахад 2022 онд 2 дахин илүү хүн ам шилжин ирсэн байна (Хүснэгт 9). Малчдын шилжих хөдөлгөөн 2000-аад оны эхээр баруун бүсээс төвийн бүс рүү байсан бол одоо баруун болон төвийн, говийн бүсээс дорнод бүс рүү чиглэх болсон нь тус бүсүүд дэх бэлчээрийн доройтолтой холбогдох бөгөөд энэ хөдөлгөөн нь судлагдсан нутгийн малчдын, тэр дундаа ядуу бүлгийн малчдын эмзэг байдлыг нэмэгдүүлж байна.

Хүснэгт 9. Сумын шилжих хөдөлгөөний мэдээлэл (2018-2022)

	Сумд шилжиж ирсэн
мэдээлэл
	2018
	2019
	2020
	2021
	2022

	
	Эр
	Эм
	Бүгд
	Эр
	Эм
	Бүгд
	Эр
	Эм
	Бүгд
	Эр
	Эм
	Бүгд
	Эр
	Эм
	Бүгд

	Шилжиж ирсэн хүн ам
	36
	23
	59
	27
	21
	48
	57
	23
	80
	62
	24
	86
	67
	45
	112

	Шилжиж ирсэн өрх
	
47
	
45
	
39
	
45
	
36

	Эх сурвалж: Сумын иргэний бүртгэлийн мэдээлэл, 2022

	Зураг 3. Баянтүмэн сумын өрхийн тоо (2003-2021), ҮСХ


Энэ сумд шилжин ирэлт нэмэгдсэн нь дараах асуудлыг дагуулж байна. Үүнд:
Чинээлэг малчдын шилжин ирэх нийтлэг тул бэлчээрийн хүрэлцээг бууруулж, доройтлыг ихэсгэж байна;
Чинээлэг малчид, мал бүхий иргэд өвөлжөө худалдан авах эсвэл сумын удирдлагаас газрын зөвшөөрөл авч чадаж байгаа бол уугуул хэр нь эмзэг бүлгийн иргэд өвөлжөөний газаргүй хэвээр байгаа нь бэлчээрийн хувьд шахагдах эрсдэлд хүргэж байна;
Шилжин ирсэн цөөн тооны мал бүхий малчид нутгийн уугуул иргэдтэй бэлчээр ашиглахад зөрчил үүсэх тул нутгийн иргэдээс газар түрээсэлж байна;
Мөн шилжигч хүн амын дунд эрэгтэйчүүд давамгайлж байгаа тул малчдын дундах хүйсийн тэнцвэрт байдал алдагдах, үүнээс үүдэлтэй нийгмийн бусад асуудлууд нэмэгдэхэд хүргэж байна.

Ийнхүү бэлчээрийн доройтлыг шийдэхийн тулд нэг газраас нөгөөд шилжиж шийдээд явах уу эсвэл уугуул нутгийнхаа бэлчээрийн доройтлыг сааруулахын тулд оновчтой шийдэх олох уу? Шилжих нь боломжтой буюу олон малтай малчдын сонголт болохоос эмэгтэй тэргүүнтэй, цөөхөн ам бүлтэй, цөөхөн малтай өрхөд ийм сонголт үгүй.
Дүгнэлт

Судлагдсан орон нутгийн малчдын уур амьсгалын өөрчлөлтөд эмзэг байдлыг жендэрийн өнцгөөр судлахдаа юуны түрүүнд хөдөлмөр хуваарь, эрх мэдэл, өмчлөл дэх жендэрийн ялгааг тодруулсан бөгөөд судалгаагаар үйлдвэрлэлийн болон нийгэм-хамт олны үйл ажиллагаанд малчин эрэгтэйчүүд давамгайлан оролцдог бол хөлсгүй буюу нөхөн үйлдвэрлэлийн үйл ажиллагаанд (гэрийн ажил) эмэгтэйчүүдийн оролцоо илүүтэй байгааг илрүүлэв. Хэдийгээр малчин эрэгтэйчүүд олон төрлийн үйл ажиллагаанд оролцож байгаа ч, эмэгтэйчүүдийн гэрийн хөдөлмөрийн цаана олон цагийн, байнгын давтагдмал хэлбэрээр явагдаж байдаг үйл ажиллагаануудыг эрхэлж байна. Түүнчлэн, сургууль хичээллэх үеэр өрх тусгаарлагдан амьдрах болж байгаа нь өрхийн орлого бүрдүүлэх үйл ажиллагаанд бага оролцоотой байх, улмаар өрхийн шийдвэр гаргахад бага нөлөөтэй болоход хүргэж байна. Мөн эдийн засгийн утгаараа өрхийн үйлдвэрлэл зөвхөн нэг гишүүний давамгай оролцоотой болсноор үйлдвэрлэлийн болон ашиг орлогын хэмжээг хязгаарлаж, хүний нөөцийн ашиглалтыг багасгаж, өрхийн зардал өсөх үр дагавартай байна. Ийнхүү орлогогүй эсвэл хомс байх, эрх мэдэл, нөлөө багатай байдал нь уур амьсгалын өөрчлөлт илүү эмзэг тусахад хүргэнэ.
Түүнчлэн, орон нутгийн түвшний шийдвэр гаргахад эмэгтэй малчид өөрийн дуу хоолой, ашиг сонирхлоо илэрхийлэх боломж хомс байгаа бөгөөд энэ нь тэд орон нутгийн бодлого, арга хэмжээний үр шимийг адил тэгшээр хүртэх боломж дутмаг болохыг харуулна. Мөн мал болон бусад хөрөнгийг гол төлөв эрэгтэйчүүд өмчилж байгаагийн зэрэгцээ өрхийн хэв шинжээр малын тоон дүн шинжилгээ хийж үзэхэд хоёр тэжээгчтэй эрэгтэй тэргүүнтэй өрхийн малын тоон дундаж эмэгтэй тэргүүнтэй өрхийнхөөс өндөр байна. Жендэрийн ялгааны зэрэгцээ малын тооноос үүдэлтэй тэгш байдал бодитой оршиж, бэлчээрийг эрс ялгаатай ашиглаж байгаа бөгөөд олон мал бүхий өрхийн бэлчээрийн доройтолд оруулах буй үлэмж нөлөөнд цөөн мал бүхий өрх өртөж буй шударга бус нөхцөл оршин байна. Гэвч шийдвэр гаргах түвшинд эрх ашгаа дуулгах, нөлөөлөх боломж цөөн мал бүхий иргэдэд хомс байгаа нь тэдний эмзэг байдлыг нэмэгдүүлж байна. Цөөн мал бүхий эмзэг бүлгийн уугуул өрх өвөлжөөний газартай болж амжаагүй байхад чинээлэг мал бүхий шилжигч өрх өвөлжөө, газрын зөвшөөрөл авах, худалдан авах, түрээслэх зэргээр бэлчээрийг нь шууд хуваалцан доройтуулж байна. Бэлчээрийн доройтолд хүргэж буй гол шалтгааныг мал тоон өсөлт гэж дүгнэх атлаа малаа өсгөх замаар амьжиргаагаа дээшлүүлнэ гэх нь нийтлэг байна. Уур амьсгалын өөрчлөлтөд дасан зохицох зан үйлийг хэрэгжүүлэх эсэх тэдний уг үзэгдлийн талаарх ойлголтоос хамааралтайг судалгаанууд илрүүлсэн байдаг (Katharina Talanow, 2020). Эндээс тухайн нутгийн бэлчээрт тохирох нэг өрхийн малын тоон хязгаарыг тогтоож, нэгж малаас авах үр шимийг нэмэгдүүлэх арга замыг тодорхойлж нийтээр хэрэгжүүлэх нь уур амьсгалын өөрчлөлтөд дасан зохицох гол стратеги гэж үзвэл судлагдсан орон нутагт энэ стратеги хэрэгжих нөхцөл бүрдээгүй байна. Энэ хэвээр үргэлжилбэл уур амьсгалын өөрчлөлт эмэгтэйчүүд, залуучуудад хүндээр тусахаар байна.

СОЦИОЛОГИ
-
19
(МУИС,
ЭШБ
№615)
2025
ОН
134

Ном зүй
Уур амьсгалын үйлчилгээний систем. (2021 оны 08 23). Уур амьсгалын үйлчилгээний систем:
http://climate-service.mn/climateservice/index.php?menuitem=2&product=24-ээс гаргасан ҮСХ. (2019). Цаг ашиглалтын судалгааны тайлан. Улаанбаатар.
БОЯ, Green Climate Fund, UNEP. (2022). Уур амьсгалын өөрчлөлтөд дасан зохицох шаардлага бүхий тэргүүлэх чиглэлүүд, уур амьсгалын өөрчлөлтийн сценарийн үеийн гарын авлага.
Улаанбаатар.
БОАЖЯ. (2020). Парисын хэлэлцээрийг хэрэгжүүлэх үндэсний тодорхойлсон хувь нэмрийн зорилт.
НҮБХХ. (2023). Уур амьсгалын өөрчлөлтийн толь бичиг: Уур амьсгалын өөрчлөлтийн асуудлаарх өдөр тутмын гарын авлага. Улаанбаатар.
Dagvadorj, D. (2000). General Introduction. P. a. Batima-Д, Climate Change and its Impacts in Mongolia.
Ulaanbaatar: JEMR Publishing,.
Katharina Talanow, E. N.-L. (2020). armers’ perceptions of climate change and adaptation strategies in South Africa’s Western Cape. Journal of Rural Studies.
Marin, A. (2010). Riders under storms: Contributions of nomadic herders’ observations to analysing climate change in Mongolia. Global Environment change.
Natsagdorj, L. (2000). Climate change. P. D. Batima-Д, Climate Change and its Impacts in Mongolia.
Ulaanbaatar: JEMR Publishing.
NCGE, ADB. (2021). Gender analysis of young male and female herders' livelihoods.
Ulziibaatar, M., & Kenichi, M. (2021). Herders’ Perceptions about Rangeland Degradation and Herd Management: A Case among Traditional and Non-Traditional Herders in Khentii Province of Mongolia. Sustainability, 13, 7896.

image1.png




image2.png




image3.png




image4.png




image5.png




image6.png




image7.png




image8.png




image9.png




image10.png




image11.png




image12.png




image13.png




image14.png




image15.png




image16.png




image17.png




image18.png




image19.png




image20.png




image21.png




image22.png




image23.png




image24.png




image25.png




image26.png




image27.png




image28.png




